
2011-ᒧᑦ ᐊᕐᕋᒍᑕᒫᖅ ᐅᓂᑳᓕᐅᕈᑦ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ 
 
ᓚᐃᓴᓐᓯᓕᒃ:    ᐃᖃᓇᐃᔭᕐᕕᖓᑦ ᑲᓇᑕᒥ ᓴᐳᓐᓂᐊᖅᑏᑦ – 1 ᓈᓴᐅᑎᖓᑦ 
ᑲᓇᑕᒥ    ᖃᖓᑕᓲᖅᑏᑦ ᐊᕕᒃᑐᖅᓯᒪᓂᖓᑦ 
ᓚᐃᓴᓐᓯᖓᑦ:   3BC-ALT1015 ᓇᓗᓇᐃᒃᑯᑕᓕᒃ “B” 
ᐃᓂᖓᑦ:    ᑲᓇᑕᒥ ᐅᓇᑕᖅᑐᒃᓴᐃᑦ ᐱᓕᕆᕕᖓᑦ ᐊᓗᑦᒥ, ᐊᐅᓱᐃᑦᑑᑉ  
    ᕿᑭᖅᑖᓗᐊᓂ, ᕿᑭᖅᑕᓂ, ᓄᓇᕗᑦ 
 
ᐅᓂᒃᑳᓕᐊᑦ ᖃᐃᑕᖏᑦ:  ᐃᖃᓇᐃᔭᕐᕕᖓᑦ ᑲᓇᑕᒥᒃ ᓴᐳᓐᓂᐊᖅᑏᑦ - 

8 ᓈᓴᐅᑎᖓᑦ ᖃᖓᑕᓲᖅᑏᑦ – ᑲᓇᑕᒥ ᐅᓇᑕᖅᑐᒃᓴᐃᑦ 
 ᐱᓕᕆᕕᖓᑦ ᑐᕆᐊᓐᑕᓐᒥ 

8 ᓈᓴᐅᑎᖓᑦ ᖃᖓᑕᓲᖅᑏᑦ, ᐊᕙᑎᒥᒃ ᐊᐅᓚᑦᑎᔩᑦ  
ᒫᔾᔨ 31 2012 

 
ᐅᓂᒃᑳᓕᐊᑦ ᓇᐃᓈᖅᑕᐅᓯᒪᔪᑦ 

 
2011-ᒥ ᐊᕐᕋᒍᑕᒫᖅ ᐅᓂᒃᑳᓕᐊᖏᑦ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᓐᓄᑦ 

ᓴᕿᑎᑕᐅᖃᑦᑕᕆᐊᖃᕐᒪᑕ ᐊᑐᖅᑕᐅᓂᖏᓐᓂ ᓚᐃᓴᓐᓯᓕᒃ ᓈᓴᐅᑎᓕᖕᒥᒃ 3BC-
ALT1015 ᓇᓗᓇᐃᑯᑕᓕᒃ “B”, ᐃᓗᓕᖏᓐᓂ B-ᒥ, ᑎᑎᖃᐃᑦ ᐊᕕᒃᑐᖅᓯᒪᓂᖏᓐᓂ 1-
ᖓᓂ.  ᑖᒃᑯᐊ ᑐᒡᓕᖅᐹᕆᔭᐅᕗᑦ ᐊᕐᕋᒍᑕᒫᖅ ᐅᓂᒃᑳᓕᐊᖑᓯᒪᔪᑦ ᑐᓂᔭᐅᓂᐊᖅᑐᑦ 
ᑲᓇᑕᒥ ᐅᓇᑕᖅᑐᒃᓴᐃᑦ ᐱᓕᕆᕝᕕᖓᓐᓂᒃ, ᐊᓘᑦᒥᒃ, ᓄᓇᕗᑦ. ᑖᓐᓇ ᓚᐃᓴᓐᓯᒃ 
ᑐᓂᔭᐅᓚᐅᖅᓯᒪᔪᑦ ᐋᒐᓯ 4, 2010-ᖑᑎᓪᓗᒍ, ᐃᖃᓇᐃᔭᕐᕕᖓᓐᓄᑦ ᑲᓇᑕᒥ 
ᓴᐳᓐᓂᐊᖅᑎᒃᑯᑦ - 1 ᑲᓇᑕᒥ ᖃᖓᑕᓲᖅᑏᑦ ᐊᕕᒃᑐᖅᓯᒪᓂᖏᓐᓂᒃ, ᐅᐃᓂᐹᐃᒡ, 
ᒫᓂᑑᐸᒥ. ᑖᒃᑯᐊ ᓈᓴᐅᑎᖃᖅᑐᑦ 8-ᒥᒃ ᖃᖓᑕᓲᖅᑏᑦ ᑐᕆᐊᓐᑕᓐ, ᐋᓐᑎᐅᕆᔫᒥ 
ᑲᒪᔨᐅᖃᑦᑕᕐᒪᑕ ᑲᓇᑕᒥ ᐅᓇᑕᖅᓴᑐᓂᒃ ᐊᓘᑦᑎᒦᑦᑐᓂᒃ, ᑕᒪᓐᓇ ᐱᔾᔪᑕᐅᓪᓗᓂ 8-ᒥᒃ 
ᓈᓴᐅᑎᓖᒃ ᖃᖓᑕᓲᖅᑏᑦ ᑐᕆᐊᓐᑕᓐᒥᐅᑕᐃᑦ ᑎᑎᕋᖅᑎᐅᓂᐊᖅᑐᑦ ᐊᕐᕋᒍᑕᒫᖅᓯᐅᑎᓂᒃ 
ᐅᓂᒃᑳᓕᐊᓂᒃ, ᐱᔾᔪᔾᔨᓪᓗᑎᒃ 1 ᑲᓇᑕᒥ ᖃᖓᑕᓲᖅᑏᑦ ᐊᕕᒃᑐᖅᓯᒪᓂᖏᓐᓂᒃ.  
 

2011-ᒥᑦ ᖃᐅᑕᒫᖅ ᐃᒪᕐᒥᒃ ᐊᑐᖃᑦᑕᓚᐅᖅᑐᑦ ᐅᓇᑕᖅᑐᒃᓴᐃᑦ ᐊᓘᑦᒥ 155 
ᑭᐅᐱᒃ ᒦᑕᓂᒃ. ᑖᒃᑯᐊ ᐊᑐᕐᓂᖏᑦ ᐊᑕᓃᒻᒥᔪᑦ ᒥᑭᓐᓂᖅᓴᐅᓪᓗᑎᒃ ᖃᐅᑕᒫᖅ 
ᐊᑐᖃᑦᑕᕈᓐᓇᖅᑎᑕᐅᔪᓂᒃ 185 ᑭᐅᐱᒃ ᒥᑕᓂᒃ ᐃᒪᕐᒥᒃ, ᐃᒪᓕᕆᔨᒃᑯᓐᓂᒃ 
ᓚᐃᓴᓐᓯᓂᐊᒍᑦ. ᑲᑎᓪᓗᒋᑦ ᐊᕐᕋᒍᑕᒫᖅ ᐃᒥᖅᑕᖅᓯᒪᔪᑦ ᐊᖏᓂᓕᖕᓂᒃ 56,486 -ᓂᒃ 
ᑭᐅᐱᒃ ᒦᑕᓂᒃ.  
 

ᐋᕿᒋᐊᖅᑕᐅᓯᒪᔪᑦ ᐊᐅᓚᑦᑎᓂᕐᒧᑦ ᐋᖀᐅᒪᑎᑦᑎᓂᕐᒧᓪᓗ ᐅᖃᓕᒫᒐᐃᑦ 
ᐅᓇᑕᖅᑐᒃᓴᓄᑦ ᐊᑐᒐᒃᓴᐃᑦ ᐊᓘᑦᒥ ᐊᖏᖅᑕᐅᓚᐅᖅᑐᑦ ᐃᒪᓕᕆᓂᕐᒧᑦ ᑲᑎᒪᔨᓄᑦ 
(ᐱᖁᔨᕗᖔᕈᑦ ᓈᓴᐅᑎᓕᒃ 2011-11-26) ᓯ ᑎᐱᕆ 26, 2011-ᖑᑎᓪᓗᒍ. 

ᐋᕿᒋᐊᖅᑕᐅᓯᒪᓂᖏᑦ ᐊᐅᓚᑦᑎᓂᕐᒧᑦ ᐋᖀᐅᒪᑎᑦᑎᓂᕐᒧᓪᓗ ᐱᔭᕆᐊᖃᓚᐅᖏᑦᑐᑦ 
ᑎᑭᐅᑎᓪᓗᑎᑦ ᐊᕐᕋᒍᑕᒫᖅ ᐅᓃᒃᑳᓕᐊᓂᒃ ᑖᒃᑯᓂᖓ ᑐᓂᓯᔭᕆᐊᖃᓕᖅᑎᓪᓗᒋᑦ.  
 

ᐅᓗᕆᐊᓇᖅᑐᑦ ᐊᒃᑕᑯᐃᑦ ᑲᓕᑕᐅᓚᐅᖅᑐᑦ ᐅᓇᑕᖅᑐᒃᓴᓂᒃ ᐊᓘᑦᒥᒃ 2011-ᒥ 
ᐊᒃᑕᖅᑕᐅᓚᖓᓪᓗᑎᒃ ᓯᓚᑖᓂ ᓄᓇᕗᑦ, ᑕᐃᑲᓂ ᐊᕕᒃᑐᖅᓯᒪᓂᖓᓂ ᑲᓇᑕᐅᑉ, 
ᐋᓐᑎᐅᕆᔫᒥ. ᑕᐃᒃᑯᐊ ᑲᒻᐸᓂᐅᔪᑦ ᑕᐃᔭᐅᔪᖅ ᖃᓗᓈᑎᑐᑦ Direct Line 
Environmental Services Corporation-ᑯᑦ (ᑕᐃᕆᐊᒃᑦ ᓚᐃᓐ ᐊᕙᑎᓕᕆᔨᒃᑯᑦ 
ᐱᔨᑦᑎᕋᖅᑎᖏᓐᓄᑦ ᑯᐊᐳᕇᓴᒃᑯᑦ) ᐱᑯᕆᖕᒥᐅᑕᐃᑦ, ᐋᓐᑎᐅᕆᔫᒥ, ᑲᓐᑐᓛᒃᑎᑕᐅᓚᐅᕐᒪᑕ 
ᐃᖃᓇᐃᔭᕐᕕᖓᓐᓄᑦ ᑲᓇᑕᒥᒃ ᓴᐳᓐᓂᐊᖅᑎᒃᑯᑦ ᐊᑕᑯᓂᒃ ᐊᒃᑕᐃᓂᕐᒥᒃ ᐊᔾᔨᒌᖏᑦᑑᑎᓂᒃ 
ᐃᓗᓕᖃᖅᑐᓂᒃ ᒪᑯᓂᖓ: ᐹᑐᓖᕕᓂᕐᓂᒃ, ᐹᑐᓂᒃ ᓯᖃᓕᕕᓂᕐᓂᒃ, ᐹᑐᓕᕕᓂᕐᓂᒃ 
ᑯᕕᔪᓂᒃ, ᐊᔅᐱᐊᔅᑐᔅᓂᒃ, ᐃᑯᐊᓪᓚᒌᒃᑯᑎᒃᓴᔭᓕᖕᓂᒃ, ᐊᒻᒪᓗ ᒨᑯᕆᒥᒃ 
ᑐᖁᓐᓇᖅᑐᖃᖅᑐᓂᒃ ᐱᖁᑎᕕᓂᕐᓂᒃ. ᐅᓗᕆᐊᓇᖏᑦᑐᑦ ᐊᒃᑕᑯᐃᑦ ᐱᔭᐅᓯᒪᔪᑦ 
ᐅᓇᑕᖅᑐᒃᓴᓂᒃ ᐊᓘᑦᒥ ᐊᐅᓪᓚᐅᔾᔭᐅᓚᐅᖅᑐᑦ ᑎᒃᑯᐊᖅᑕᐅᓯᒪᔪᓄᑦ ᐊᒃᑕᑯᓂᒃ 
ᓴᐅᓯᕕᖕᒧᑦ (ᒦᓐ ᔅᑏᓴᓐᒥ ᐊᒃᑕᑯᓂ ᐊᒻᒪᓗ ᒥᓕᔭᓂᐊᖑᓂᕋᖅᑕᐅᔪᓄᑦ ᐊᑦᑕᑯᓄᑦ). ᑕᒪᕐᒥᒃ 
ᐃᑎᕈᐃᓪᓗ ᐃᒪᕐᓗᐃᓪᓗ  ᐊᒃᑕᖅᑕᐅᓚᐅᖅᑐᑦ ᐃᑎᕈᕐᓂᒃ ᐊᑦᓯᕕᖕᓄᑦ .  

 
ᑯᕕᔪᖃᑳᓪᓚᓚᐅᖅᑐᖅ ᐱᔭᖁᑕᐅᖏᑦᑐᒥᒃ 260 ᓖᑕᓂᒃ ᐊᑦᑎᒃᑐᒻᒪᕆᐅᔪᓂᒃ 

ᓴᓪᕙᓕᖕᓂᒃ ᑏᓱᓪᒥᒃ ᐅᖅᓱᐊᓗᐊᓗᖕᒥᒃ ᐄᐳ 13, 2011-ᖑᑎᓪᓗᒍ ᐅᓇᑕᖅᑐᒃᓴᔭᓂ 
ᐊᓘᑦᒥ. ᑯᕕᔪᖃᕐᓂᕐᒧᑦ ᑐᐊᕕᖅᑐᓕᕆᔾᔪᑏᑦ ᐊᑐᖅᑕᐅᑲᐅᑎᒋᓚᐅᖅᑐᑦ ᐊᓘᑦᒥᐅᑕᐅᓄᑦ 
ᐃᖃᓇᐃᔭᖅᑎᓄᑦ, ᑯᕕᔪᖃᕐᓂᖓᓄ ᐅᖃᐅᓯᐅᓚᐅᖅᑐᖅ 8-ᒥᒃ ᓈᓴᐅᑎᓕᖕᓄᑦ 
ᖃᖓᑕᓲᓕᕆᔨᒃᑯᖏᓐᓂᒃ ᐊᕙᑎᒥᒃ ᐊᐅᓚᑦᑎᓂᓄᑦ ᓄᓇᑦᓯᐊᕐᒥᐅᓂ-ᓄᓇᕗᒻᒥᐅᓂᓗ 
ᑯᕕᓯᔪᖃᖅᐸᑦ ᐅᖄᓚᕕᐅᔭᕆᖃᖅᑐᒧᑦ; ᓄᓇᕗᒻᒥ ᐃᒪᓕᕆᓂᕐᒧᑦ ᑲᑎᒪᔨᓄᑦ 
(ᓄᓇᖃᖄᖅᑐᓕᕆᔨᒃᑯᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥ) 
ᖃᐅᔨᓂᐊᖅᑎᓄᑦ ᐲᑕ ᑯᓱᒐᖅᒧᑦ ᐊᒻᒪᓗ ᐃ. ᑲᐃᒻᒧᑦ; ᐊᒻᒪᓗ, ᐊᕙᑎᓕᕆᔨᒃᑯᓐᓂᒃ 
ᑲᓇᑕᒥ ᒪᓕᒐᕐᓂᒃ ᒪᓕᒃᑕᐅᑲᐃᔨᐅᔪᖅ ᒥᔅᑕ ᓯ. ᑎᑦᕼᐊᒻᒪ, ᑕᐃᔅᓱᒪᓂᑦᓴᐃᓐᓇᖅ 
ᐅᓪᓗᖓᓂ. ᓴᓗᒻᒪᖅᓴᐃᓂᖏᓐᓂ ᑕᐃᔅᓱᒪᓂᖓ, 49-ᓂᒃ ᑭᐅᐱᒃ ᒦᑕᓕᖕᓂᒃ ᐅᖅᓱᐊᓗᐃᑦ 
ᓱᕈᖅᓯᔾᔪᑕᐅᓚᐅᖅᑐᑦ ᑐᐊᐸᔮᒥᒃ (ᐊᖏᓂᖃᖅᑐᒥᒃ 790 ppm-ᓂᒃ ᐊᑯᓯᒪᔪᒥᒃ) 
ᐳᐊᕐᕆᔭᖅᑕᐅᓚᐅᖅᑐᖅ ᐊᒻᒪᓗ ᐊᒡᔭᖅᑕᐅᓪᓗᓂ ᓄᓇᒥᒃ ᓴᓗᒻᒪᖅᓴᐃᕕᐊᓗᖕᒧᑦ ᐃᓗᐊᓂ 
ᓴᓗᒻᒪᖅᓴᖅᑕᐅᓂᐊᕐᒪᑦ.  
 ᐅᓇᑕᖅᑐᒃᓴᐃᑦ ᐊᓘᑦᒥ ᖃᐅᔨᓴᖅᑕᐅᓚᐅᖅᑐᑦ ᖃᐅᔨᓴᖅᑎᖓᓐᓄᑦ 
ᓄᓇᖃᖄᖅᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥ (ᒥᔅᑕ ᑲᐃᒻ) 
ᐊᒻᒪᓗ ᐊᕙᑎᓕᕆᔨᒃᑯᓐᓂᒃ ᑲᓇᑕᒥ ᒪᓕᒐᕐᓂᒃ ᐊᑐᖅᑕᐅᒃᑲᐃᔨᒧᑦ (ᒥᔅᑕ ᓯ. ᑎᑦᕼᐊᒻ) 
ᔪᓚᐃ 20 ᐊᒻᒪᓗ 21, 2011-ᒥ. ᓇᐃᓈᖅᑕᐅᓯᒪᔪᑦ ᐋᕿᒋᐊᖅᑕᐅᔾᔪᑏᑦ 
ᐃᖃᓇᐃᔭᖅᑎᖏᓐᓄᑦ ᑲᓇᑕᒥᒃ ᓴᐳᓐᓂᐊᖅᑏᑦ ᒪᓕᒋᐊᖃᖅᓱᒋᑦ ᖃᐅᔨᓴᖅᑏᑦ ᑎᓕᔭᖏᑦ 
ᐅᓂᒃᑳᖅᑕᐅᓯᒪᒋᕗᑦ ᑖᒃᑯᓇᓂ ᐊᕐᕋᒍᑕᒫᖅ ᐅᒃᓂᑳᓕᐊᓂ.  
 

ᐆᒃᑐᕋᒐᒃᓴᖃᓚᐅᖅᑐᑦ 2011-ᒥ ᐅᓇᑕᖅᑐᒃᓴᐃᑦ ᐊᓘᑦᒥ 
ᓇᐅᑦᑎᖅᑐᖅᐸᓪᓕᐊᖏᓐᓇᕐᓂᖏᓐᓂᒃ ᐊᑐᓕᖅᑎᑕᐅᑦᑎᐊᓚᐅᖅᑐᑦ ᑕᐃᒃᑯᐊ ᑕᒪᕐᒥᒃ 

ᓇᐅᑦᑎᖅᑐᖅᐸᓪᓕᖏᓐᓇᕐᕖᑦ ᐆᒃᑐᕋᒐᒃᓴᖃᖅᑐᐃᓐᓇᐅᓚᐅᕐᒪᑕ ᑰᖃᑦᑕᓕᖅᑎᓪᓗᒍ (ᑕᒫᓂ 
ᔫᓐᒥ.) ᑖᒃᑯᓇᖓᑦ ᑰᒃᑐᓂᒃ ᐅᕝᕙᓗᓐᓃᑦ ᓄᓇᒧᑦ ᓯᐊᒻᒪᑦᑐᕕᓂᐅᔪᑦ ᐆᒃᑐᕋᖅᑕᐅᓯᒪᓂᖏᑦ 
ᖃᐅᓴᖅᑕᐅᔪᓐᓇᖅᓯᓚᐅᖏᑦᑐᑦ ᑭᓯᐊᓂ ᔪᓚᐃᖑᓕᖅᑎᓪᓗᒋᑦ, ᐱᔾᔪᑕᐅᓪᓗᑎᒃ ᐊᐅᔭᒃᑯᑦ 
ᐃᒪᖅ ᐳᔪᖑᖅᓯᒪᓂᖓᓄᑦ (ᖁᒻᒧᐊᒃᓯᒪᓂᖓᓄᑦ) ᐊᒻᒪᓗ ᐅᑭᐅᖅᑕᖅᑑᑉ 
ᐸᓂᓗᐊᖃᑦᑕᐃᓐᓇᕐᓂᖓᓄ ᐊᕙᓗᐊᑦ. ᐋᒐᓯᐅᓕᖅᑎᓪᓗᒍ 
ᖃᐅᔨᓴᖅᑕᐅᕙᓪᓕᐊᓕᖅᑐᑎᓪᓗᒋ, ᐊᐅᔭᐅᓂᖓ ᓇᐃᑦᑐᑲᓪᓚᒻᒪᕆᐅᓚᐅᖅᑐᖅ, 
ᐅᑮᐊᒃᓵᖑᑲᐅᑎᒋᓚᐅᖅᓱᓂᓗ ᒪᕐᕈᐃᓐᓈᒃ ᖃᐅᔨᓴᕐᕖᒃ ᓈᒪᔪᒥᒃ ᐃᒥᖅᑕᖅᓯᒪᓚᐅᖅᐳᑦ 
ᓈᒻᒪᒃᑐᓂᒃ ᐆᒃᑐᕋᖅᑕᐅᔪᓐᓇᕐᓂᕐᒧᑦ ᐊᒻᒪᓗ ᖃᐅᔨᓴᖅᑕᐅᑦᑎᐊᕈᓐᓇᕐᓂᕐᒧᑦ. 
ᐅᑭᐊᒃᓵᕈᖅᐸᓪᓕᐊᑲᐅᑎᒋᓚᐅᕐᒪᑦ ᐋᓗᑦᒥ ᓯᑎᐱᕆᐅᓕᖅᑎᓪᓗᒍ, ᓯᓚᓗ 
ᐊᔪᕐᓇᕈᑕᐅᓕᓚᐅᖅᓱᓂ ᖃᐅᔨᓴᕐᕈᓐᓇᕐᓂᕐᒥᒃ ᐆᒃᑐᕋᕈᓐᓇᕐᓂᕐᒥᒡᓗ ᓇᐅᑦᑎᖅᑐᕐᕕᖕᒥ. 
ᑕᐃᒪᖓᑦ ᓇᒻᒪᓈᕋᓱᐃᓐᓇᖅᐸᒃᑐᑦ ᐊᒻᒪᓗ ᐸᕐᓇᒃᓯᒪᑦᑎᐊᕋᓱᐃᓐᓇᖅᓱᑎᒃ 
ᑲᔪᓯᑦᑎᐊᖁᓪᓗᒋᑦ 2012-ᒥ ᐅᓇᑕᖅᑐᒃᓴᐃᑦ ᐊᓘᑦᒥ 
ᓇᐅᑦᑎᖅᑐᖅᐸᓪᓕᐊᖏᓐᓇᕐᕕᖓᓐᓂᒃ ᖃᐅᔨᓴᐃᓂᕐᒥᒃ ᐱᓕᕆᐊᖑᕙᒃᑐᓂᒃ, 
ᓴᕿᐅᒪᖁᓪᓗᒋᑦ ᐃᖃᓇᐃᔭᕐᕕᖓᑦ ᑲᓇᑕᒥ ᓴᐳᓐᓂᐊᖅᑎᒃᑯᑦ ᐱᐅᔪᒥᒃ 
ᒪᓕᑦᑎᐊᕋᓱᐊᕆᐊᖃᑦᑕᕐᓂᖏᓐᓂᒃ ᓄᓇᕗᒻᒥ ᐃᒪᓕᕆᔨᒃᑯᓐᓂᒃ ᓚᐃᓴᓐᓯᑖᕆᓯᒪᔭᖏᓐᓂᒃ.  


